
GOUVÈNÈ CUOMO ANONSE RENOVASYON MITCHELL-LAMA PRAL KÓMANSE NAN AMSTERDAM 

 

Inisyativ $1 bilyon House NY atenn yon gwo nivo pwogrè kòm yo te kòmanse gwo amelyorasyon nan 

Townhomes Woodrow Wilson yo 

 

Kòm yon pati nan House NY, renovasyon nan Mitchell Lamas toupatou nan Eta pral pwolonje 

abòdabilite de 1,600 inite lojman pou yon lòt 40 ane 

 

Gouvènè Andrew M. Cuomo jodia te anonse lansman pwojè reyabilitasyon Townhomes Woodrow 

Wilson yo, sa ki pral pote yon amelyorasyon nivo modèn ak repare yon 100 inite lojman nan devlopman 

Mitchell-Lama nan vil Amsterdam epi pwolonje abòdabilite pou yon lòt 40 ane. Pwojè a fè pati nan 

House NY, Gouvènè a planifye pou kreye epi prezève plis pase 14,300 kay a bon mache toupatou nan 

Eta. Anons jodia make yon gwo pwogrè nan House NY kòm Woodrow Wilson te lanse pandan 

anmenmtan refinansman te fèmen sou senk lòt Mitchell-Lamas, sa ki rann $293 milyon dola disponib 

kounye a pou prezève plis pase 1,600 inite Mitchell Lama nan eta.  

 

“Chak Nouyòkè merite yon kote ki ansekirite epi ki desan pou viv, e jodia nap pran yon gwo etap pwogrè 

nan atenn objektif sa,” Gouvènè Cuomo te deklare. “Administrasyon nou an angaje $1 bilyon dola atravè 

pwogram House NY pou bati ak prezève lojman a bon mache, e envestisman sa a ap transfòme 

devlopman ki kritik epi aje an kay ki pi ansekirite ak pi bon kalite pou Nouyòkè yo nan chak kwen nan 

eta. Renovasyon jodia nan kay Townhomes Woodrow Wilson – ansanm avèk anpil lòt - ap ede pou 

reponn a bezwen fanmi New York yo alafwa jodia ak nan lavni.” 

 

 Gouvènè Cuomo fè konsèvasyon lojman ki pa chè vin yon priyorite depi lè li te pran fonksyon li. Kòm 

yon pati nan House New York, pi gwo envestisman eta nan lojman a bon mache nan omwen 15 ane, 

pòtfolyo lojman Devlopman Mitchell-Lama Empire State te transfere nan 2013 a Homes ak Community 

Renewal (HCR). Anjeneral, House New York prevwa pou l kreye ak prezève plis pase 14,300 inite lojman 

a bon mache sou yon peryòd senkan alafwa nan zòn iben ak riral toupatou nan Eta, enkli 8,600 inite 

Mitchell-Lama ki egziste nan 35 devlopman ki te transfere a HCR de Empire State Devlopman.  

 

Komisyonè/PDG HCR Darryl C. Towns, te deklare, “Finanse reparasyon nesesè sa yo ak amelyorasyon yo 

nan Townhomes Woodrow Wilson, e nan premye gwoup devlopman lojman sa, se yon etap pwogrè 

enpòtan ki bay antretyen anreta nan plis devlopman Mitchell-Lamas. Mwen felisite Gouvènè Cuomo pou 

angajman enkondisyonèl li nan bon jan kalite lojman a bon mache pou tout Nouyòkè yo, e nou fyè pou n 

travay avèk patnè nou yo nan Mohawk Valley pou atenn pwogrè jodia. Sou lidèchip Gouvènè a, HCR ap 

pran defi pou renove ak prezève abòdabilite nan devlopman Mithcell-Lama nan chak kwen nan eta. 

Mwen fyè pou m selebre lansman Woodrow Wilson jodia kòm li ouvri chemen pou fè menm plis inite 

vini pi bon kote pou viv nan mwa ak ane kap vini yo.” 

 

Renovasyon nan Townhomes Woodrow Wilson ki gen 41 ane pral kanpe kòm yon modèl ekselans nan 

anviwonman lojman Mitchell-Lama ki egziste. Re-devlopman deziyen pou redwi itilizasyon enèji pa 

omwen 20 pousan. Yo pral re-amenaje senk nan apatman ki egziste yo pou andikap aksè. Yo pral 

ranplase kwizin ak twalèt yo pou bay lokatè yo ekipman efikas modèn. Yo pral ranplase sistèm 

distribisyon chofaj ki egziste deja avèk nouvo sistèm èkondisyone santral ak chofaj dife gaz efikas pral 

ranplase pa inite wo enèji efikas. Devlopman an pral enkli yon sal kominotè, sal lesisv, ak Wi-Fi entènèt.  

 

Ajans yo te itilize yon melanj divès resous pou refinanse Townhomes Woodrow Wilson yo. Anplis de $5 

milyon dola nan finansman Eta Mitchell-Lama atravè Ajans Finans Lojman nan HCR, Housing Trust Fund 

Corporation te apwouve yon lòt $2 milyon dola. Nan achèvman l, envestisman eta sa yo pral mete a 

pwofi preske $12 milyon dola nan yon konbinezon finansman prive ak ekite ki soti nan kredi taks Lojman 

Revni Fèb Federal, sa ki egalman te jere pa HCR. 

 

Renovasyon Townhomes Woodrow Wilson yo se yon patenarya avèk HCR, Omni Development, 

Community Preservation Corporation, ak First Niagara Bank. Pwojè a te kalifye pou yon Prim bonè ki soti 

nan HCR paske se te yon pwojè wo kalite, ki pare pou vanse ki avanse objektif lojman Eta nan 

prezèvasyon Mitchell-Lama.  

 

Anplis, de Townhomes Woodrow Wilson yo, devopman Mitchell-Lama kote refinansman yo te fèmen se: 

• Oak Creek Town Homes nan vil Auburn (Konte Cayuga) 

• Park Inite Cornerstone Townhomes nan Niagara Falls (Konte Niagara) 

• Twa faz yo nan kay Twin Park yo nan Vil New York (Konte Bronx) 

Duncan Barrett, Ofisye Operasyon Anchèf Omni Housing Development LLC. said, “Omni Housing 

Development LLC fyè pou l fè patenarya avèk NYS HCR ak vil Amsterdam pou revitalize kominote 

enpòtan sa ki baze sou lojman pou fanmi yo nan Amsterdam.”  

 

Majistra Amsterdam Ann Thane te deklare, “Vil Amsterdam kontan anpil pou l wè pwojè sa demare. 

Pwopriyete a te tonbe nan eta deklen, men kounye a akoz angajman Omni Devlopman, pwopriyete pral 

wè nouvo vitalite ak objektif. Nou rekonesan e nou swete tout moun yo ki te patisipe touche pa pwojè 

sa yon anvni sen ak pwospè.” 

 

Phyllis Hathaway, Premye vis Prezidan First Niagara Bank te deklare, “First Niagara kontan anpil pou l 

bay finansman pou pwojè enpòtan sa ki pral asiste nan amelyore kalite lojman pou anpil rezidan nan 

Amsterdam. Nou angaje pou n sèvi kominote nou yo e nou kontan paske nou te patisipe nan efò 

koperatif enpòtan sa ak inisyativ devlopman.” 

 

Senatè Cecilia Tkaczyk te deklare, “Patenarya Eta avèk Omni Housing Development pral prezève epi 

grandman amelyore opsyon lojman a bon mache pou rezidan yo nan Amsterdam. Reyabilitasyon Kay 

Woodrow Wilson yo pral fè konplèks la vini pi ansekirite pou rezidan yo e li pral grandman ogmante 

efikasite enèji ak diminye depans fonksyonman.” 

 

Manm asanble Angelo Santabarbara te deklare, “Pwoteje ak prezève lojman abòdab sa te youn nan pi 

gwo priyorite m nan asanble Eta New York. Sa a se yon egzanp pafè sou fason eta ka jwe yon wòl nan 

ede pwolonje lojman abòdab la nan Amsterdam.” 

 

Richard Conley, Premye vis prezidan ak Direktè Óganizasyon, The Community Preservation Corporation, 

Inc. te deklare, “Devlopman an pral sèvi kòm yon modèl pou fason patenarya solid piblik ak prive kapab 

dirèkteman benefisye rezidan lokal yo epi stabilize katye New York yo. Nou remèsye Fon Retrèt Komen Eta 

New York ak First Niagara Bank sa ki pral fasilite prè pèmanan $3.15 milyon dola, e nap rete tann pou n 

travay avèk Omni ak vil Amsterdam pou prezève youn nan lojman devlopman kominote de long dat sa.” 

 

Senatè MacNeil Mitchell ak Manm Asanble Alfred Lama ki te pwopoze Pwogram Lojman Mitchell-Lama 

Eta New York, epi Gouvènè William Averell Harriman te siyen pwopozisyon an pou fè li vin lwa nan ane 

1955. Anba Lwa Finans Lojman Prive eta a, pwogram nan te prevwa kreyasyon lojman ki pa chè, alafwa 

nan lokasyon ak kay yo posede an ko-pwopriyete, pou moun ki touche revni modere. Devlopè yo te 

resevwa rabè nan taks ak prè ipotekè ki gen ti to enterè, epi ki jwenn sibvansyon gouvènman federal, 

gouvènman eta a, oswa gouvènman Vil New York. Antou, 269 devlopman lojman ki gen 105,000 inite te 

devlope avèk èd Eta a anba Pwogram Mitchell-Lama. 

 

Modènizasyon Kay ak Kominote (HCR) Eta New York gen ladan tout gwo ajans modènizasyon lojman ak 

kominote, Affordable Housing Corporation, Division of Housing and Community Renewal, Housing 

Finance Agency, State of New York Mortgage Agency, Housing Trust Fund Corporation ak anpil lòt.  

 

HCR nan dezyèm ane pwogram Lojman New York Gouvènè Cuomo $1 bilyon dola, sa ki kreye plizyè 

milye nouvo inite pandan senkan, e se pi gwo envestisman nan lojman a bon mache nan omwen 15 ane. 

House New York pral egalman prezève plizyè milye inite Mitchell-Lama, agrandi aksesibilite pou 40 ane. 

Inisyativ House New York bati sou siksè efò san presedan pou pwoteje plis pase de milyon lokatè nan 

lwaye règlemante, avèk pi gran ranfòsman nan lwa lokasyon eta nan 30 ane, ak kreyasyon Inite 

Pwoteksyon Lokatè ki verifye de fason pwo-aktif ak envestige zak mechanste mèt kay. 

